Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Tuteran Nekazaritza Ingeniaritzako ikasketak ezartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Tuterako Udaleko gobernu-taldeak Udalaren Ekintza Plana aurkeztu du jendaurrean. Hedabideen bitartez jakin ahal izan dugunez, plan hori 2015eko otsailean hurrengo legegintzaldietarako aho batez onetsitako Hiriko Plan Estrategikoan oinarrituta dago. 

Plan horretan apustu egiten da Nafarroako Unibertsitate Publikoak Tuteran duen campusean 2018rako Nekazaritza Ingeniaritzako ikasketak ezartzearen alde. 

Hori dela-eta, Hezkuntza Departamentuari honako hau galdetzen diogu: 

– Departamentuak zer irizten dio Tuteran Nekazaritza Ingeniaritzako ikasketak ezartzeari? 

– Departamentuak aldeztu eginen al du Tuterako Udalaren gobernu-taldeak defendatutako jarrera? 

– Tuterako Udalaren gobernu-taldea harremanetan jarri al da departamentuarekin, aukera hori mahai gainean jartzeko? 

– Departamentuak ba al daki proposamen hori Nafarroako Unibertsitate Publikoaren zuzendaritza-organoei egin ote zaien? 

– Inolako bilerarik egin al du Tuterako Udalaren gobernu-taldeko arduradunekin, gaiari buruz aritzeko? Baiezkoan, zehatz bedi noiz eta norekin. 

